                       Кеше  һәм  вакыт. 
(Дәрдемәнд  иҗаты  буенча  әдәбият дәресе)
Тема.Дәрдемәнд иҗатында кеше һәм вакыт.
Максат.1. Дәрдемәнд иҗатында кеше, аның вакыт эчендәге урынын билгеләү;

2. Дәрдемәнд иҗатының татар  әдәбиятында  тоткан урынын күрсәтү;

3.Милли геройларыбыз  белән горурлану;

Дәрес тибы: яңа төшенчәләр бирү, формалаштыру дәресе; лекция.
Җиһазлау: портрет,папка  материаллары, дәреслек, хрестоматия
Кулланылган  әдәбият: 1.Дәрдемәнд”Исә җилләр”,Казан,1980

2.Татар әдәбияты тарихы,5томда,3 том
3.”Мәдәни җомга”,Казан,1999,26 ноябрь
Дәрес  планы.

Актуальләштерү этабы
1.Тормыш юлын искә төшерү;
2.Рәмиевлар нәселе һәм татар халкы язмышы.Бу турыда сез нәрсәләр әйтер идегез?

3.Рәмиевлар турында матбагачылар буларак нәрсәләр әйтә аласыз?

4.Дәрдемәнд  әдәбиятка  кайчан килә? Аның  башлангыч чор иҗаты.

Яңа тема аңлату этабы.

1.Замандашларның Дәрдемәнд иҗатына карашлары;

2.Кеше һәм вакыт.Бу фәлсәфәнең әдәбият тарихында чагылышы;

3.Шагыйрь  иҗатында кеше.(“Рәсем”,”Нәсыйхәт”);
4.”Кеше һәм аның вакыт эчендәге  урыны”  фәлсәфәсе(“Без”);
5. Шагыйрь чыгу юлын эзли(“Бүзләрем мана алмадым”).
Өй эше. Дәреслектән анализны укырга;
Йомгаклау.

Дәрес  барышы.

-Үтелгәннәрне кабатлау(дәрес планындагы сораулар буенча).

-Нинди яңалыклар алып килде соң Дәрдемәнд татар әдәбиятына?  Бу сорауга  җавап  бирү  өчен, әдәбият белеме уңышлы тәҗрибәләр ясап карады инде.Шулай да Дәрдемәнд  поэзиясенең серләре тулысынча ачылган дип булмый әле. Аның иҗатына беренчеләрдән булып игътибар  иткән  тәнкыйтьчеләр  аны  күбрәк өметсезлек рухында язган шагыйрь  диләр, ягъни ул  илдәге  проблемалар алдында каушап, аптырап  калган  дигән  фикер  үткәрәләр. Мәс., Г.Ибраһимов  үзенең  1913нче  елда  басылган  “Татар  шагыйрьләре” дигән очеркларында нәкъ шул турыда яза(Татар әдәбияты тарихы, 3 том,199б.)
Шагыйрьнең шигырьләре  белән  беренче  тапкыр  танышканда, чыннан да  шундый  фикер  туарга  да  мөмкин. Ләкин  шулай  бер  яклы  гына карау дөрес  булыр  микән соң?

Болай да югары  дәрәҗәгә  ирешкән 20 нче йөз  башы  татар  әдәбиятында
 югары  урын  тота  икән,  димәк  аның  үзенең  ниндидер  үзенчәлеге,  үзе  алып  килгән  яңалыгы  бар.Хәзер  менә  без күпмедер  дәрәҗәдә  шул  сорауга  җавап  биреп  карыйк.

Кеше  һәм  вакыт.  Дәрдемәнд  иҗатының  башыннан  ахырына  кадәр  барган  бу  тема  бик  борынгы  заманнарга  барып  тоташа. Мәс., Урта  гасыр  Көнчыгышының  даһи  шагыйре  Гомәр  Хәйям (1048-1132) үзенең  бер  шигырендә  болай  ди:

Без  нас  пройдут  года, а  мир  пребудет

Исчезнем  без  следа, а  мир пребудет.

Нас  прежде  не  было, а  мир  плодился  
Уйдем-и  навсегда,  а  мир  пребудет.

Татар  әдәбиятына  килсәк,  20 нче  йөз  шагыйре Акмулланы  мисалга  китерергә  була: “Ат  та  булыр,  тун  да  булыр,  без  булмабыз”,-ди  ул  бер  шигырендә.  Байлык  бер  булмаса  бер  булыр, ә  кеше  гомере  чикле.
Дәрдемәнд  дә  үз  шигырьләренә  күңел  җылысын  салып,  кешене  югары  дәрәҗәгә  күтәрергә  омтыла,  кешенең  гүзәллеген  чагылдырган шигырьләр  иҗат  итә.Менә  хәзер  бер  строфадан  гына  торган  “Рәсем”  шигыренә игътибар  итик  әле (Шигырь  сәнгатьле  укыла). Әлбәттә, шагыйрь  кешене (бу  очракта  хатын-кызны) сурәтләп  кенә  бирми,  аңа  үзенең  киңәш-нәсыйхәтләрен  дә  бирә,  аның   өчен  борчыла  да (“Нәсыйхәт” шигыре  укып анализлана).
   Шулай  да  никадәр  генә  кешене  олыламасын,  ничек  кенә  аны  сурәтләмәсен,  күпме  генә  аңа  киңәшләр  бирмәсен,шагыйрь  аны  вакыт  эчендә  күрсәтми  кала  алмый  һәм  ничек  кенә  күрсәтә  әле.”Без”  шигырен  алыйк (Укыла)

  Нинди  генә  озын  булып  тоелмасын,  гасырлар  да  мәңгелек  вакыт  алдында  бик  кечкенә  булып  кала,  нинди  кодрәтле  булса  да, пәйгамбәрләр,  падишаһларның да  гомер  чикләре  бар. Бөтен  кеше  үлә, юкка  чыга,  хәтта  аның  эзе  дә  бетә,  иң  мөһиме,  өметләр дә  череп,  аның  белән  юкка  чыга.
  Шагыйрь  моны  үзенә  генә  хас  осталык,  җыйнаклык  белән  бирә  белә. Ул  кешегә  бирелгән  гомернең  кыскалыгына,  яшәүнең  тиз  үтеп  китүенә  гаҗәпләнә  һәм  яшәү  чыганагы  булган  тереклек  суы  табарга  тели.(“Бүзләрем  мана  алмадым”)

Вакыт                  Кеше                  Вакыт
Адәм  баласы  бу  вакыт  аралыгыннан  чыгу  юлын  эзли,  ягъни  шушы  кыска  гына  вакыт  эчендә  генә  булса  да  үзенең,  милләтенең  язмышына  куанычлы  үзгәрешләр  кертәсе  килә,  тормыш  мәгънәсен  табарга  тели.

   Закир  Рәмиев  үзенә  Дәрдемәнд  исемен болай  гына сайламаган, ул  язганнарының  рухына  туры  килә. Дәрдемәнд-кайгылы,  моңлы, ә  дөнья – фани.  
Шигырьләре  аз  булса  да,  ул  миллион  еллар,  мәңгелек  белән  эш  итә.  Шушы мәңгелек  эчендә  аның  үз  җире,  үз  туфрагы,  үз  Ватаны  бар.Болары-алдагы  дәрес  темасы. 

Өй  эше  бирү
Йомгаклау  һәм  билгеләр  кую.

